
ABSTRAK 

 

 

Kajian ini dijalankan adalah untuk mengetahui tahap hubungan jaringan antara 

perusahaan kecil dan sederhana (PKS) industri pelancongan di Kampung Cherating 

Lama. Jaringan hubungan antara sektor perusahaan adalah elemen paling penting bagi 

modal sosial terutama bagi PKS. Objektif utama kajian ini adalah (1)Untuk mengkaji  

karektor perusahaan kecil dan sederhana (2)untuk mengetahui apakah tahap hubungan 

jaringan antara perusahaan kecil dan sederhana pelancongan di Kampung Cherating 

Lama dan (3) untuk mengenalpasti samada hubungan jaringan antara perusahaan 

memberikan manfaat kepada perusahaan yang terlibat. Kajian ini menggunakan dua 

pendekatan utama dalam pengumpulan data dan maklumat iaitu melalui temubual dan 

borang soal selidik dimana 31 pengusaha PKS industri pelancongan telah ditemubual. 

Hasil kajian mendapati bahawa kesemua perusahaan di Kampung Cherating Lama 

menjalankan hubungan jaringan tetapi pada tahap yang sederhana dimana tahap 

kekerapan mereka menjalankan hubungan jaringan antara perusahaan pada skala 

kadangkala dan bagi jaringan antara ahli keluarga adalah pada skala sentiasa. Manakala 

manfaat dan kepentingan yang diperolehi daripada aktiviti hubungan jaringan ini  

dikategorikan kepada dua bahagian iaitu pembelajaran dan pertukaran maklumat dan 

peningkatan aktiviti perniagaan. Akhir sekali penemuan kajian ini dapat memberi 

manfaat kepada pemilik PKS untuk mengukuhkan hubungan jaringan sosial yang 

mantap dan sebagai model untuk mempertingkatkan daya saing perusahaan. 

ABSTRACT 

 

 

This study aimed to determine the networking between small and medium 

enterprises (SMEs) of the tourism industry in Kampung Cherating Lama. Networking 

between firm are the most important elements of social capital especially to SMEs . The 

main objectives of this study were (1) to investigate the character of small and medium 

enterprises (2) to determine the level of network relations between small and medium 

enterprises of tourism in Kampung Cherating Lama and (3) to determine whether the 

relationship between corporate network provide benefits to enterprises involved. This 

study used two main approaches to collecting data and information as interviews and 

questionnaires from 31 owner-manager SMEs were involved in tourism industry. The 

study found that all SMEs in the Kampung Cherating Lama run relationship network but 

at a modest pace in which the level of frequency they run relationship between corporate 

network on the scale sometimes and to network among family members is on a scale 

constantly. While the benefits and interests derived from the activities of this network of 

relationships categorized into two parts, namely learning and the exchange of 

information and increased business activity. Finally the findings of this study will be 

beneficial to the owners of SMEs to strengthen ties and strong social networks as a 

model to enhance the competitiveness of enterprises. 

BAB 1 

 

 

 

PENDAHULUAN 

 

 

 

1.1 Pengenalan 

 

Industri pelancongan di Malaysia telah dikenalpasti sebagai pendorong utama 

di dalam sektor perkhidmatan. Sektor pelancongan telah mengambil peranan yang 

lebih besar dalam merangsang ekonomi Negara. Berdasarkan statistik yang 

dikeluarkan oleh Kementerian Pelancongan dan Kebudayaan Malaysia (2014), 

Malaysia telah menerima 25.03 juta kedatangan pelancong dari seluruh dunia dan 

mendapat  RM65.44 billion pendapatan  pada tahun 2013. Dan sehingga Bulan Mei 

2014, kedatangan pelancong ke Malaysia telah mencapai sehingga 11.53 juta 

pelancong dimana pertambahan 10.1% peratus berbanding tahun 2013. Ekoran 

daripada kenaikan peratusan kedatangan pelancong ini, Pertubuhan Bangsa Bersatu 

Pelancongan Dunia (UNWTO) meletakkan Malaysia di kedudukan negara yang ke-

sebelas antara negara yang paling kerap dilawati di dunia pada tahun  2013. 

Manakala Lonely Planet telah memilih Malaysia sebagai salah satu daripada 10 

destinasi utama yang perlu dilawati dalam tahun 2014 ( MOTAC, 2014).  

 Pembangunan pelancongan di telah berkembang dengan ketara, menyediakan 

bukan sahaja pertukaran asing, pertumbuhan ekonomi dan pekerjaan, tetapi juga 

peluang untuk penyertaan masyarakat tempatan dalam pemuliharaan biodiversiti, 

pertumbuhan bandar, baik pulih infrastruktur dan perancangan, pembangunan luar 

bandar, pemulihan  alam sekitar, perlindungan pantai dan pemeliharaan budaya 

warisan. Industri pelancongan merupakan segmen penting dalam ekonomi Malaysia 

dan sebahagian besarnya dikuasai oleh perusahaan pelancongan kecil dan sederhana. 

Terdapat beberapa definisi yang telah dikemukan oleh penyelidik terdahulu 

mengenai  perusahaan kecil dan sederhana ini. Beberapa penyelidik menerima pakai 

kriteria kuantitatif,  terutamanya bilangan  pekerja, manakala yang lain lebih suka 

mendefinisikan melalui pendekatan kualitatif (Morrison dan Thomas, 1999). 

Menurut Nolan (2002), beliau mentakrifkan bahawa perusahaan kecil pelancongan 

adalah perusahaan yang menggunakan kurang daripada 50 orang pekerja. Manakala, 

Perusahaan kecil dan sederhana dalam industri hotel ditakrifkan dengan 

menggunakan jumlah bilangan bilik dan bilangan pekerja. Manakala di Malaysia, 

chalet kecil dan sederhana boleh ditakrifkan sebagai hotel yang bertaraf tiga bintang 

kebawah dan mereka yang mempunyai klasifikasi yang lebih rendah termasuk chalet 

dan resort dengan 50 jumlah bilik atau kurang (Jaafar, 2011).  

 

Dengan melihat kepada  kelebihan positif dalam sektor pelancongan, banyak 

kajian telah dijalankan ke atas perniagaan kecil dalam industri pelancongan                

( Seperti : Thomas, 2000; Sharma & Upneja, 2005 ; Rogerson, 2004 ; Hanqin & 

Morrison, 2007 ). Kebanyakkan kajian yang lepas membincangkan tentang faktor-

faktor yang mempengaruhi  prestasi dan cabaran perusahaan kecil dan sederhana 

pelancongan.  Di Malaysia, kes - kes ini turut di kaji oleh penyelidik- penyelidik di 

mana melibatkan kesan langsung pelancongan kepada prestasi perusahaan kecil dan 

sederhana ini..  

 

 Penglibatan perusahaan kecil dan sederhana (PKS) dalam industri 

pelancongan telah memberikan faktor yang penting dalam pembangunan telah 

memberikan kelebihan dalam daya saing terhadap sektor pelancongan di Malaysia. 

Negeri Pahang, merupakan salah satu negeri yang bergantung kepada perusahaan 

kecil dan sederhana dalam perkembangan ekonomi. Di sekitar Kampung Cherating 

Lama, terdapat banyak perusahaan kecil dan sederhana terutama dalam sektor 

penginapan, Ini jelas menunjukkan, PKS dalam industri pelancongan memberikan 

impak postif kepada perkembangan pelancongan di negeri Pahang. Kerajaan negeri 

komited untuk mengambil berat terhadap pembangunan industri pelancongan, sekali 

gus memastikan ia terus berkembang dan menjadikannya sebagai penjana utama 

ekonomi Pahang.  

 

Berdasarkan Frazier dan Niehm (2004), pengurus pemilik perusahaan kecil 

menggunakan hubungan jaringan sebagai sumber pengetahuan untuk peningkatan 

operasi dan strategi pemasaran perusahaan masing-masing. Dengan meneroka 

hubungan jaringan dan aktiviti  dengan perniagaan kecil dan sederhana boleh 

menyumbang pengetahuan baru penyelidikan pelancongan. Lebih-lebih lagi dengan 

memahami operasi perniagaan kecil dan sederhana, kajian ini diharap dapat memberi 

gambaran tentang kemampanan ekonomi perusahaan kecil dan sederhana, terutama 

di Malaysia.  

 

Tambahan pula, Jaafar dan Maideen (2012), juga telah melakukan kajian 

mengenai kemampanan ekonomi perusahaan kecil dan sederhana chalet pulau 

berdasarkan aktiviti ekopelancongan di Pulau Perhentian,Penyelidik telah 

menimbulkan pelbagai isu yang berkaitan dengan PKS di pulau, mereka berhujah 

bahawa terdapat beberapa jurang atau kekurangan dalam kesusasteraan mengenai 

potensi jaringan bagi komuniti perniagaan kecil yang berbeza di pulau terutamanya 

di Malaysia. 

 

Oleh demikian, kajian ini dijalankan adalah bertujuan untuk mengetahui 

samada hubungan jaringan antara perusahaan kecil dan sederhana mempengaruhi 

kejayaan sesebuah perusahaan tersebut. 

1.2  Penyataan Masalah 

  

Kedudukan Kampung Cherating lama iaitu kira-kira 50 kilometer (km) utara 

bandar Kuantan atau sejauh 16 km dari Bandar Chukai, Kemaman membuatkan 

lokasi tersebut sentiasa menjadi pilihan pelancong tempatan dan asing. Bermula 

sebagai kawasan kampung nelayan tradisional, Kampung Cherating Lama telah 

berubah kepada kawasan pelancongan dengan membangunnya unit penginapan 

seperti chalet-chalet. Perkembangan pelancongan ini bermula dengan idea dan 

inisiatif Mak Long Teh yang merupakan orang pertama yang menawarkan dan 

memberi pekhidmatan tempat tinggal kepada pelancong asing untuk tinggal bersama 

disamping menikmati kehidupan kampung dan aktiviti pantai. Semenjak itu, 

perkembangan pelancongan semakin pesat dengan penglibatan ramai penduduk 

tempatan terutamanya dalam  menyediakan kemudahan penginapan kepada para 

pelancong  

 

Tidak dapat dinafikan, pengusaha - pengusaha ini memperolehi impak yang 

positif dari segi keuntungan dan pendapatan yang tinggi melalui perniagaan yang 

mereka jalankan. Tetapi, jika dilihat dari sudut lain, pengusaha ini pasti menghadapi 

beberapa masalah dari segi cabaran dan daya saing. Persoalan yang akan timbul ialah 

bagaimana pemilik perniagaan kecil dan sederhana di Kampung Cherating Lama ini 

berhubung antara satu sama lain dalam usaha untuk membangunkan kawasan ini 

sebagai destinasi pelancongan. Sitiuasi ini  disokongan dari perspektif pelancongan 

di mana Morrison dan Thomas (1999) telah membangkitkan  isu-isu  yang dihadapi 

oleh perusahaan kecil adalah merangkumi kekurangan dana, kekurangan pemasaran 

dan kemahiran pengurusan.  

 

Salah satu cara bagi perusahaan kecil dan sederhana pelancongan ini 

mengatasi kelemahan  adalah dengan  mewujudkan jaringan (Copp & Ivy, 2001). 

Hari ini, jaringan memainkan peranan yang  penting dalam  perniagaan untuk 

meningkatkan daya saing atau untuk meningkatkan prestasi dalam industri 

pelancongan. Setelah hampir 40 tahun aktiviti pelancongan di kampung cherating 

lama dijalankan ini, sudah pasti terdapat pertukaran hak milik kepada generasi kedua  

atau kemasukkan orang luar yang terlibat dalam perusahaan pelancongan di sini. 

Adakah dengan dengan perubahan ini, hubungan jaringan antara perusahaan masih 

berlaku dan apakah tahap hubungan antara perusahaa ini. 

 

 Untuk kekal berdaya saing dan memperoleh manfaat dalam perniagaan, 

pengusaha memerlukan gabungan sumber tertentu bagi menghasilkan dan 

memasarkan produk serta perkhidmatan mereka. Sumber-sumber tersebut antaranya 

ialah pelabur modal, pekerja berbakat dan pengedar berkebolehan. Keperluan ini 

memerlukan pengusaha membentuk dan menjalinkan hubungan secara formal atau 

tidak formal dengan perusahaan yang lain. Jaringan individu yang dibentuk melalui 

hubungan di antara pengusaha tidak hanya berfungsi sebagai alat untuk mendapatkan 

keperluan sumber tetapi juga berperanan dalam memastikan pencapaian matlamat 

perniagaan. Kombinasi antara modal fizikal, modal kewangan, modal manusia dan 

modal sosial amat penting dalam menentukan prestasi dan daya saing sesebuah 

perniagaan. 

 

 Jaringan hubungan antara dalam sektor adalah elemen paling penting bagi 

modal sosial ( Burt, 2000). Jaringan ini berlaku dalam konteks yang lebih luas 

termasuk melibatkan pertukaran maklumat, pinjaman peralatan, bertukar pendapat, 

cadangan dan sebagainya. Jaringan antara perusahaan juga amat penting sekiranya 

terdapat perusahaan antara sektor yang menghadapi masalah yang sama. Jaringan 

seperti ini boleh diwujudkan di antara sektor PKS yang tidak spesifik pengoperasinya 

dan jaringannya bersifat pelbagai. Sekiranya jaringan yang kukuh wujud antara 

pengusaha PKS , sudah tentu kos untuk mencari dan memperoleh maklumat dapat 

dijimatkan. 

 

 Kajian-kajian lepas telah menekankan bahawa jaringan adalah merupakan 

satu elemen utama sosial dan hubungan yang kukuh antara jaringan dan modal sosial 

yang dibina harus bagi pembangunan ekonomi yang berjaya (Lin et al.,2006 ; Baron, 

et al. 2003 ; Liao & welsch, 2003). Dengan mengambil kira pandangan tersebut, 

persoalan Kampung Cherating Lama telah dipilih sebagai kes kajian untuk 

mengetahui bagaimanakah tahap hubungan jaringan yang berlaku antara pengusaha 

di sini dalam memastikan perniagaan mereka mapan dan berkembang. Dengan 

sumber dan saiz kawasan yang terhad, sudah pasti pengusaha – pengusaha disini 

mengalami masalah dalam memajukan perniagaan mereka. Sumber yang 

dimaksudkan disini ialah dari segi tahap ilmu pengetahuan dan sumber kewangan.  

 

Daripada pemerhatian terhadap kajian yang dilakukan berkaitan dengan 

pembangunan pelancongan di Kampung Cherating Lama, kajian mengenai hubungan 

jaringan antara perusahaan kecil dan sederhana masih belum dijalankan dan ini 

memberi peluang kepada kajian ini untuk mengetahui samada hubungan jaringan 

antara PKS industri pelancongan mempengaruhi kejayaan perusahaan tersebut.  

 

 

 

1.3  Objektif  

Objektif utama kajian ini adalah untuk mengetahui jaringan  antara 

perusahaan kecil dan sederhana  pelancongan di Kampung Cherating Lama. Objektif 

khusus adalah: -  

1. Untuk mengkaji  karektor perusahaan kecil dan sederhana industri  

pelancongan di Kampung Cherating Lama . 

 

2. Untuk mengetahui apakah tahap hubungan jaringan antara perusahaan 

kecil dan sederhana pelancongan di kampung cherating lama. 

3. Untuk mengenalpasti samada hubungan jaringan antara perusahaan 

memberikan manfaat kepada perusahaan yang terlibat. 

1.4  Soalan Penyelidikan  

 

Kajian ini dijalankan berdasarkan beberapa persoalan yang timbul berkaitan 

dengan perusahaan kecil dan sederhana iaitu: -  

1. Apakah ciri-ciri dan matlamat utama pengusaha kecil dan sederhana yang 

terlibat dalam aktiviti pelancongan di Kampung Cherating Lama? 

 

2. Adakah wujud atau berlakunya sebarang jaringan antara perusahaan kecil dan 

sederhana pelancongan di kampung cherating lama? 

 

3. Adakah dengan menjalinkan hubungan jaringan antara perusahaan kecil dan 

sederhana yang lain, sesebuah perusahaan itu akan memperolehi manfaat atau 

kepentingan yang boleh menyumbangkan kesan positif kepada perkembangan 

perusahaan.  

 

 

 

1.5  Skop Kajian 

 

Skop kajian ini adalah seperti berikut : 

1. Kajian ini hanya tertumpu kepada responden yang terlibat dalam aktiviti 

pelancongan seperti aktiviti penginapan, kedai cenderahati, kedai makan dan 

seumpanya.  

 

2. Skop responden adalah hanya tertumpu kepada pemilik atau pengurus  

perusahaan kecil dan sederhana pelancongan di sekitar Kampung Cherating 

Lama.  

 

3. Dalam kajian ini, perusahaan kecil dan sederhana pelancongan  ditakrifkan 

sebagai berdasarkan bilangan pekerja dan bilangan bilik. Perusahaan kecil 

mempunyai pekerja antara Lima hingga 19 orang. Manakala, perusahaan 

sederhana pula merujuk kepada organisasi yang mempunyai bilangan pekerja 

antara 20 hingga 100 orang. Perusahaan kecil dan sederhana penginapan pula 

mempunyai bilik yang tidak melebihi 50 unit dan pekerja tidak melebihi 10 

orang. 

 

4. Bagi hubungan jaringan pula, kajian ini hanya memberi fokus terhadap 

aktiviti jaringan antara perusahaan yang mempunyai jenis perniagaan yang 

sama atau berlainan dan juga hubungan jaringan antara ahli keluarga yang 

terlibat dalam aktiviti pelancongan. 

 

 

 

1.6 Limitasi kajian 

 

 Dalam proses menyiapkan kajian ini, terdapat beberapa limitasi dan kekangan 

yang berlaku seperti berikut : 

1. Kebayakkan respoden tidak dapat memberikan maklumat yang 

terpericil kerana mereka menanggap data-data mengenai perusahaan 

adalah sulit  

 

2. Kebanyakkan pengusaha perusahaan kecil dan sederhana adalah 

terdiri daripada pemilik kedua yang menguruskan perniagaan  Hal ini 

menyebabkan  

 

3. Faktor cuaca menjadi salah satu kekangan semasa pengumpulan data 

ini dilakukan. Terdapat beberapa pengusaha tidak beroperasi kerana 

musim Tengkujuh yang menlanda kawasan Pantai Timur. 

1.7  Kepentingan Kajian  

1. Dengan memahami operasi perusahaan kecil dan sederhana pelancongan , 

kajian ini diharap dapat memberi gambaran tentang  kemampanan ekonomi 

industri kecil dan sederhana ini , terutama di Malaysia  

 

2. Kajian ini boleh menyumbang kepada pembangunan pelancongan di 

Kampung Cherating Lama sebagai destinasi pelancongan yang berkaitan 

dengan pelancongan perniagaan kecil.  

 

3. Kajian ini dijangka memberi manfaat kepada pemilik pelancongan 

perniagaan kecil untuk mengukuhkan lagi jaringan perniagaan mereka di 

kalangan perusahaan. 

 

 

 

1.8 Struktur Laporan Penyelidikan 

 

 Laporan penyelidikan terbahagi kepada lima bahagian utama, iaitu:- 

 

i.  Bahagian pertama, ialah bahagian mengenai pemahaman awal 

berkaitan kajian mengenai latar belakang kajian, penyataan masalah 

bagi kawasan kajian seterusnya mengenai objektif penyelidikan, dan 

pembentukan soalan penuelidikan. Skop kajian dan  limitasi kajian 

turut dijelaskan dalam bahagaian ini. 

 

ii. Bahagian kedua, secara umumnya menjelaskan penemuan-penemuan 

literatur mengenai konsep-konsep perusahaan kecil dan sederhana, 

konsep hubunga jaringandan  termasuk definisi-definidi bagi usul-usul 

yang dikaji dalam penyelidikan ini.  

 

iii. Bahagian ketiga, secara umunya bahagian ini akan menghuraikan 

aspek reka bentuk penyelidikan yang digunakam serta cara-cara bagi 

mendapatkan maklumat dan data. Seterusnya, teknik-teknik analisis 

terhadap data-data yang dikumpulkan dijelaskan disamping latar 

belakang dan profil kawasan kajian. 

 

iv. Bahagian keempat, Bahagian ini akan menejelaskan secara terprincil 

hasil dapatan kajian dan hasil analisis bagi yang telah dibuat.  

 

v. Bahagian Kelima, Bahagian ini akan membincangkan penemuan-

penemuan yang telah diperolehi diperingkat analisis untuk mencapai 

objektif penyelidikan. Perbincangan dan rumusan secara menyeluruh 

akan dijelaskan di bahagian ini. 

